
މީރާ ޕޯސްޓް

ޓެކްއއޭޖެންޓަކު އައްޔަންކުރަން ބޭނުންތޯ؟

ވޮލިއުމް: 14   ނަންބަރު: 1   ޖނަަވަރީ 2025



ޓެކްސް އޭޖެންޓުންނަކީ ކޮބާ؟ ޓެކްސް އޭޖެންޓުންނަކީ ކޮބާ؟ 

ޓެކްސް  ދަށުން  ޤާނޫނުތަކުގެ  ގުޅޭ  ޓެކުހާ  އޭޖެންޓުންނަކީ  ޓެކްސް 

ދައްކާ ފަރާތްތަކުން އަދާކުރަންޖެހޭ އެކިއެކި އިލްތިޒާމުތައް އަދާކުރުމުގައި 

އެފަރާތްތަކަށް އެހީތެރިވެދިނުމަށް، ޓެކްސް ނެގުމާ ބެހޭ އިދާރީ ޤާނޫނުން 

ބާރުލިބިގެން މީރާއިން ލައިސަންސް ދީފައިވާ ފަރާތްތަކެކެވެ. އެހެންކަމުން، 

ޓެކުހާ ގުޅޭ ޤާނޫނުތަކުގެ ދަށުން ޓެކްސް ދައްކާ ފަރާތުން އަދާކުރަންޖޭހޭ 

އިލްތިޒާމްތައް އަދާކުރުމަށް އެހީތެރިވެދިނުމާއި، ޓެކުހާ ގުޅޭ ކަންކަމުގައި 

ޓެކްސް  އައްޔަނުކުރެވިދާނެއެވެ.  އޭޖެންޓަކު  ޓެކްސް  ލަފާދިނުމަށް 

އޭޖެންޓުންނަކީ މީރާއިން ބާއްވާ އިމްތިހާނަކުން ފާސްވެގެން ލައިސަންސް 

ޕްރޮގްރާމްތަކުގައި  ދެމެހެއްޓުމުގެ  ފެންވަރު  ބާއްވާ  މީރާއިން  އަދި  ދެވޭ 

ގަވާއިދުން ބައިވެރިވެ، ޤާނޫނުތަކާއި، ގަވާއިދުތަކާއި، މިރާގެ އުސޫލުތަކަށް 

އަހުލުވެރިވެފައިވާ ފަރާތްތަކެކެވެ. އެހެންކަމުން، ޓެކްސް ދައްކާ ފަރާތުން 

ސައްހަކަން  ބަޔާނުގެ  ތައްޔާރުކުރާ  އެޖެންޓް  ޓެކްސް  އައްޔަންކުރާ 

ހުށަހަޅާއިދީ  މީރާއަށް  ސުންގަޑިއަށް  ބަޔާންތައް  ޓެކްސް  ކަށަވަރުވެ، 

ނުންތޯ؟ ކު އައްޔަންކުރަން ބޭ ންޓަ ޓެކސްް އޭޖެ
މީ ޑަ  މަރްޔަމް ވަހީދު މަރްޔަމް ވަހީދު، ސީނިއަރ ޓެކްސް އޮފިސަރ، ޓެކްސް އެކަޑަމީ، ސީނިއަރ ޓެކްސް އޮފިސަރ، ޓެކްސް އެކަ

ޤާނޫނާއި  ލުއިވެ،  މަސައްކަތް  ކުރަންޖެހޭ  ފަރާތުން  ދައްކާ  ޓެކްސް 

ގަވާއިދަށް ޢަމަލުކުރެވޭކަމުގެ ޔަޤީންކަންލިބިގެންދާނެއެވެ. 

ޓެކްސް އޭޖެންޓުންގެ މަސައްކަތުގެ ދާއިރާޓެކްސް އޭޖެންޓުންގެ މަސައްކަތުގެ ދާއިރާ

ޓެކްސް  ތެރޭގައި  ޚިދުމަތްތަކުގެ  ދެވޭނެ  އެޖެންޓުންނަށް  ޓެކްސް 

ހިސާބުކުރުމާއި،  އަދަދު  ޓެކުހުގެ  ދައްކަންޖެހޭ  ދަށުން  ޤާނޫނެއްގެ 

ޓެކްސް ބަޔާންތައް ތައްޔާރުކުރުމާއި، ޓެކްސް ދައްކާ ފަރާތުން މީރާއަށް 

މީރާއިން  ތައްޔާރުކުރުމާއި،  ލިޔެކިޔުންތައް  އެހެނިހެން  ހުށަހަޅަންޖެހޭ 

ނުވަތަ ކޮމިޝަނަރ ޖެނެރަލް ނިންމި ނިންމުމަކާމެދު ޓެކްސް ދައްކާ 

ފަރާތުން އިއުތިރާޒުކުރަން ބޭނުންވާނަމަ، އެ ކަމާ ގުޅޭ ލިޔެކިޔުންތައް 

ތައްޔާރުކުރުމާއި، ޓެކްސް ޤާނޫނުތަކުގެ ދަށުން ޓެކްސް ދައްކާ ފަރާތުން 

އަދާކުރަންޖެހޭ ޒިންމާތަކާ ގުޅޭ ގޮތުން އަދި ޓެކުހާ ގުޅޭ ކަންކަމުގައި ޓެކްސް 

ދައްކާ ފަރާތަށް ލަފާދިނުމާއި، ޓެކްސް ދައްކާ ފަރާތާ ގުޅޭ ކަންކަމުގައި 

އެ ފަރާތުގެ ބަދަލުގައި މީރާއާ މުޢާމަލާތްކުރުމުގެ ޚިދުމަތްތައް ހިމެނެއެވެ.



ޓެކްސް އެޖެންޓެއް އައްޔަނުކުރާނީ ކިހިނެއް؟ޓެކްސް އެޖެންޓެއް އައްޔަނުކުރާނީ ކިހިނެއް؟

ލައިސަންސް ދީފައިވާ ޓެކްސް އެޖެންޓުންގެ މަޢުލޫމާތު މިރާގެ ވެބްސައިޓުގެ 

'ޓެކްސް ޕްރޮފެޝަނަލްސް' ޓެބް އިން ލިބޭނެއެވެ. 

ޓެކްސް ދައްކާ ފަރާތުން، މީރާއިން ހުއްދަދީފައިވާ ޓެކްސް އޭޖެންޓެއް 

އައްޔަންކުރުމަށްޓަކައި MIRA 114 )އެޕޮއިންޓްމަންޓް އޮފް ޓެކްސް 

އޭޖެންޓް( ފޯމު ފުރިހަމަކުރުމަށްފަހު ހުށަހަޅަންޖެހޭނެއެވެ. މި ފޯމު މީރާ 

އަށް   info@mira.gov.mv ނުވަތަ  މެދުވެރިކޮށް  ވެބްސައިޓް 

އީމެއިލްކޮށްގެން ހުށަހެޅޭނެއެވެ. ކޮންމެ ފަރާތްތަކަށްވެސް ޓެކްސް އޭޖެންޓުގެ 

ގޮތުގައި އައްޔަންކުރެވޭނީ އެއް ވަގުތެއްގައި އެއް ޓެކްސް އޭޖެންޓެވެ. ޓެކްސް 

ދައްކާ ފަރާތަކަށް އެ ފަރާތުގެ މުވައްޒަފެއް ނުވަތަ އެ ފަރާތުގެ އެކްސްޓަރނަލް 

އޮޑިޓަރެއް ޓެކްސް އޭޖެންޓެއްގެ ގޮތުގައި އައްޔަން ނުކުރެވޭނެއެވެ. 

ޓެކްސް އޭޖެންޓަކު އައްޔަން ކުރާއިރު ރަނގަޅު ކެޓަގަރީގެ ޓެކްސް އޭޖެންޓަކު 

އައްޔަންކުރުމަށް ޓެކްސް ދައްކާފަރާތުން ސަމާލުކަންދޭންވާނެއެވެ. ޓެކްސް 

 1 ކެޓަގަރީ  އެއީ  ކެޓަގަރީއަކަށެވެ.  ދެ  ބަހައިލެވިފައިވަނީ  އޭޖެންޓުން 

އަދި ކެޓަގަރީ 2 ގެ ޓެކްސް އޭޖެންޓުންނެވެ. ކެޓަގަރީ 1 ގެ ޓެކްސް 

އޭޖެންޓުންނަށް، ޓެކްސް ދައްކާ ފަރާތްތަކުގެ ތެރެއިން ކޮންމެ ފަރާތަކަށް 

ވެސް ޓެކްސް އޭޖެންޓުކަމުގެ ޚިދުމަތް ދެވިދާނެއެވެ. ނަމަވެސް ކެޓަގަރީ 

2 ގެ ޓެކްސް އޭޖެންޓުންނަށް، ޓެކްސް އޭޖެންޓުކަމުގެ ޚިދުމަތް ދެވޭނީ 

ޓެކްސް ދައްކާ ފަރާތްތަކުގެ ތެރެއިން އެ ފަރާތަކަށް އަހަރެއްގެ ތެރޭގައި 

ލިބޭ ޖުމުލަ އާމްދަނީ 10,000,000 ރުފިޔާ އަށްވުރެ އިތުރުނުވާ ޓެކްސް 

ދައްކާ ފަރާތްތަކަށެވެ. 

ޓެކްސް އޭޖެންޓުކަމުގެ ޚިދުމަތަށް ފީ ނެގުންޓެކްސް އޭޖެންޓުކަމުގެ ޚިދުމަތަށް ފީ ނެގުން

ޚިދުމަތުގެ  ފޯރުކޮށްދޭ  ފަރާތަށް  ދައްކާ  ޓެކްސް  އޭޖެންޓުން  ޓެކްސް 

އަމިއްލައަށް  އޭޖެންޓް  ޓެކްސް  މިއީ  ނަގާފާނެއެވެ.  ފީއެއް  ބަދަލުގައި 

ވެވޭ  ދެމެދު  ފަރާތާއި  ދައްކާ  ޓެކްސް  އޭޖެންޓާއި  ޓެކްސް  ނުވަތަ 

ކަނޑައެޅުމުގައި  ފީ  މި  ފީއެކެވެ.  ނަގާ  ދަށުން  އެއްބަސްވުމެއްގެ 

ވެވޭ  ދެމެދު  އޭޖެންޓާއި  ޓެކްސް  ފަރާތާއި  ދައްކާ  ޓެކްސް  ނުވަތަ 

ނޯންނާނެއެވެ. ދައުރެއް  އެއްވެސް  މީރާގެ  އެއްބަސްވުމުގައި 

ޓެކްސް އޭޖެންޓް ވަކިކުރުންޓެކްސް އޭޖެންޓް ވަކިކުރުން

އެ  އޭޖެންޓަކު  ޓެކްސް  ޢައްޔަންކޮށްފައިވާ  ފަރާތުން  ދައްކާ  ޓެކްސް 

ކަމުން ވަކިކުރުމަށް އެދޭނަމަ އެ ކަން ކޮމިޝަނަރ ޖެނެރަލަށް ލިޔުމުން 

ހުށަހަޅަންވާނެއެވެ. މިގޮތަށް ޓެކްސް ފަރާތުން ލިޔުމުން އެދޭތާ ސަރުކާރު 

ބަންދު ނޫން 10 ދުވަހުގެ ތެރޭގައި މީރާއިން އެ ފަރާތުން އައްޔަންކޮށްފައިވާ 

ޓެކްސް އޭޖެންޓް އެ ފަރާތުގެ ޓެކްސް އޭޖެންޓުކަމުން ވަކި ކުރުމަށްފަހު 

އަންގާނެއެވެ.

ޓެކުހާ ގުޅޭ އިލްތިޒާމުތަކަށް ޒިންމާވާނީ ޓެކްސް ދައްކާ ފަރާތުންޓެކުހާ ގުޅޭ އިލްތިޒާމުތަކަށް ޒިންމާވާނީ ޓެކްސް ދައްކާ ފަރާތުން

ފުރިހަމަކުރަންޖެނޭ  ގުޅިގެން  ޓެކުހާ  ދަށުން  ގަވާއިދުގެ  ޤާނޫނާއި 

ޒިންމާއެކެވެ.  ފަރާތުގެ  ދައްކާ  ޓެކްސް  ފުރިހަމަކުރުމަކީ  އިލްތިޒާމުތަށް 

ނުވަތަ  ހުށަނައަޅައިގެން  ބަޔާން  ނުވަތަ  ނުދައްކައިގެން  ޓެކްސް 

އެނޫންވެސް ޓެކްސް ނެގުމުގެ އިދާރީ ޤާނުނުގެ ދަށުން ކުރާ ޖޫރިމަނާއެއް 

ނުވަތަ އަޅާ ފިޔަވަޅެއް އަޅާނީ ޓެކްސް ދައްކާ ފަރާތަށެވެ. އެހެންކަމުން، 

ޓެކްސް ދައްކާ ފަރާތެއް ޓެކްސް އޭޖެންޓެއް އައްޔަންކުރި ކަމުގައިވިޔަސް، 

ގަވާއިދުތަކަށް  ޤާނޫނާއި  ޓެކްސް  ފަރާތުންވެސް  ދައްކާ  ޓެކްސް 

އަހުލުވެރިވެ ޓެކްސް އޭޖެންޓުން ގަވާއިދުން ގަޑިއަށް ޓެކްސް ބަޔާން 

ދައްކާ  ޓެކްސް  ޔަގީންކުރަންވާނެއެވެ.  ދައްކާތޯ  ޓެކްސް  ހުށަހަޅައި 

ފަރާތަށް ޓެކްސް އޭޖެންޓްގެ ގާބިލުކަމާމެދު ނުވަތަ ސުލޫކީ މިންގަނޑާ 

ހުށަހެޅޭނެއެވެ.  މައްސަލަ  އެ  މީރާއަށް  އޮތްނަމަ  ޝަކުވާއެއް  ދޭތެރޭ 

ނިންމާލުންނިންމާލުން

ޓެކްސް އޭޖެންޓުންނަކީ ޓެކުހުގެ ނިޒާމުގައި ވަރަށް މުހިއްމު ޒިންމާއެއް 

އަދާކުރާ ފަރާތްތަކެވެ. ޓެކްސް ދައްކާ ފަރާތްތަކުން ޓެކްސް އޭޖެންޓަކު 

އައްޔަންކޮށް، ޚިދުމަތް ހޯދުމަކީ ޤާނޫނަށް ތަބާވުމަށް ލިބޭނެ އެހީއެކެވެ. 

ނަމަވެސް، އައްޔަންކޮށްފައިވާ ޓެކްސް އޭޖެންޓު ކުރަމުންދާ މަސައްކަތްތައް 

ފަރާތުން  ދައްކާ  ޓެކްސް  ބެލުމަކީ  އަދާކުރަމުންދޭތޯ  ޒިންމާ  ބަލައި، 

ސަމާލުކަން ދޭންޖެހޭނެކަމެކެވެ. މީގެ އިތުރުން، ޓެކްސް އޭޖެންޓްކަމުގެ 

ޚިދުމަތް ހޯދާއިރު، އެ ފަރާތަކީ މީރާއިން ލައިސަންސް ދީފައިވާ ފަރާތެއްތޯ 

ޔަޤީންކުރައްވާނެއެވެ. 



މީރާގެ 2025 – 2028 ވަނަ އަހަރުގެ ސްޓްރެޓިޖިކް ޕްލޭން އެކުލަވާލައި، 

ފެންވަރު  މަސައްކަތުގެ  މީރާގެ  ވަނީ  ޕްލޭންގައި  މި  ލޯންޗްކޮށްފިއެވެ. 

ރަނގަޅުކުރުމާއި، ގެންނަންޖެހޭ ބަދަލުތައް ގެނައުމާ، ސްޓޭކްހޯލްޑަރުންގެ 

ލަނޑުދަނޑިތައް  މުހިންމު  ފަދަ  ބަދަހިކުރުން  ގުޅުން  މެދުގައި 

އިފްތިތާހުކޮށްދެއްވީ  ޕްލޭން  ސްޓްރެޓިޖިކް  މީރާގެ  ބަޔާންކޮށްފައެވެ. 

ޤައުމީ  ޒަމީރެވެ.  މޫސާ  އަލްފާޟިލް  ފިނޭންސް  އޮފް  މިނިސްޓަރ 

ޚިދުމަތުގައި 15 ވަނަ އަހަރަށް މީރާއިން ކުރިމަތިލާއިރު، މި ޕްލޭންގެ 

މީރާގެ ސްޓްރެޓިޖިކް ޕްލނޭް ލޯންޗްކުރުން: ''ތަންފީޒީ'' 
'' އިދާރާއަކަށް ލިޓޭޓިވް އިދާރާއަކުން ''ފސެި

މީ ޑަ  މަރްޔަމް ވަހީދު މަރްޔަމް ވަހީދު، ސީނިއަރ ޓެކްސް އޮފިސަރ، ޓެކްސް އެކަޑަމީ، ސީނިއަރ ޓެކްސް އޮފިސަރ، ޓެކްސް އެކަ

އަމާޒަކީ 2028 ނިޔަލަށް، ރަނގަޅަށް އިންތިޒާމްކުރެވިގެން، ހަލުވިކޮށް 

މަސައްކަތްކުރާ "ސީމްލެސް" ނުވަތަ ޓެކްސް ދައްކާ ފަރާތްތަކާއި މީރާގެ 

ގާއިމުކުރުމެވެ.  ނިޒާމެއް  ނެގުމުގެ  ޓެކްސް  ފަސޭހަ  މުވައްޒަފުންނަށް 

އެކުލަވާލާފައިވަނީ  ލަނޑުދަނޑިތައް  ޕްލޭންގެ  ސްޓްރެޓިޖިކް  މި 

ބައިވެރިވުމާއެކު  މުވައްޒަފުންގެ  އަދި  މޭނޭޖްމަންޓް  ސީނިއަރ  މީރާގެ 

އަށް  އެޕްރޯޗް  )އޯ.ކޭ.އާރް(  ރިސަލްޓްސް"  ކީ  އަދި  "އޮބްޖެކްޓިވްސް 

ބިނާކޮށެވެ. މި ސްޓްރެޓިޖިކް ޕްލޭންގެ މައިގަނޑު މަގްސަދަކީ، "ބެލެންސްޑް 



ފޯމިއުލޭޓްކޮށްފައިވާ  ބޭނުންކޮށްގެން  މެތަޑް"  )ބީ.އެސް.ސީ(  ސްކޯ-ބޯޑް 

ހަތަރު "ޕަރސްޕެކްޓިވް" ހާސިލްކުރުމެވެ. މި ހަތަރު "ޕަރސްޕެކްޓިވް" އަކީ؛

• ފައިނޭންޝަލް ސަސްޓެއިނަބިލިޓީ

• ސްޓޭކްހޯލްޑަރ އެންގޭޖްމަންޓް

• އޮޕަރޭޝަނަލް އެފިޝަންސީ

• ފިއުޗަރ-ރެޑީ ވޯކްފޯސް

މިއިން ކޮންމެ "ޕަރސްޕެކްޓިވް"އެއްގައި ހިމެނެނީ، މީރާގެ އެތެރޭގެ އަދި ބޭރުގެ 

މާހައުލަށްވެސް ރިއާޔަތްކުރުމަށްފަހު، އިދާރީ ލެވެލްގައި ހާސިލްކުރަން ބޭނުންވާ 

9 ސްޓްރެޓިޖިކް ލަނޑުދަނޑިއެވެ. ތިރީގައި މިވަނީ މީރާގެ ސްޓްރެޓީޖިކް 

ޕްލޭން އިން ނަގާފައިވާ ބައެއް މައުލޫމާތުތަކެވެ.

ފައިނޭންޝަލް ސަސްޓެއިނަބިލިޓީ )މާލީ ދެމެހެއްޓެނިވިކަން(ފައިނޭންޝަލް ސަސްޓެއިނަބިލިޓީ )މާލީ ދެމެހެއްޓެނިވިކަން(

ފުދުންތެރިކަން  މާލީ  މިރާގެ  ފަރުމާކޮށްފައިވަނީ  ޕަރސްޕެކްޓިވް  މި 

ކަންތައްތައް  މި  ހެދުމަށެވެ.  އިދާރާއަކަށް  ކުޑަ  ޚަރަދު  ދަމަހައްޓައި 

މީރާއިން  ތެރޭގައި،  މަސައްކަތްތަކުގެ  ކުރާ  ކާމިޔަބުކުރުމަށްޓަކައި 

ކުރިއެރުން  ދެމެހެއްޓެނިވި  ތައްޔާރުކުމާއި،  ބަޖެޓްތައް  ރިސްކް-ބޭސްޑް 

އިތުރަށް  ޕްރޮސެސްތައް  ޢަމަލުކުރަމުންދާ  މީރާގައި  ހާސިލްކުރުމަށް 

ފުރިހަމަކުރުމާއި، ހިދުމަތްތަކުގެ ފެންވަރު ރަނގަޅުކޮށް، ރައްކާތެރިގޮތެއްގައި 

މި ހިދުމަތްތައް ފޯރުކޮށްދިނުމަށްޓަކައި މީރާގެ މަސައްކަތްތައް އައު ތަނަކަށް 

ބަދަލުކުރުން ހިމެނެއެވެ.

ސްޓޭކްހޯލްޑަރ އެންގޭޖްމަންޓް )މަސްލަހަތުވެރިންނާ ގުޅުން ބަދަހިކުރުން(ސްޓޭކްހޯލްޑަރ އެންގޭޖްމަންޓް )މަސްލަހަތުވެރިންނާ ގުޅުން ބަދަހިކުރުން(

މި ޕަރސްޕެކްޓިވް ފަރުމާކޮށްފައިވަނީ މަސްލަހަތުވެރިންނަށް ދޭ ހިދުމަތުގެ 

ދައްކާ  ޓެކްސް  ލުއިފަސޭހަކޮށް  ވީހާވެސް  ރަނގަޅުކޮށް،  ފެންވަރު 

ފާރާތްތަކުގެ 'ވޮލަންޓަރީ ކޮންޕްލަޔަންސް" އިތުރުކުރުމަށް މަގުފަހިކުރުމަށެވެ. 

މި ޕަރސްޕެކްޓިވްގެ އަމާޒަކީ އައު ފެސިލިޓޭޓިވް އެޕްރޯޗްއަކުން، މީރާ ގެ 

ހުރިހާ ޚިދުމަތްތައް 2028 ގެ ނިޔަލަށް އެއް ޑިޖިބަލް ޕްލެޓްފޯމަކަށް 

ކުރުމެވެ.  ރަނގަޅު  ތަޖުރިބާ  ފަރާތްތަކުގެ  ދައްކާ  ޓެކްސް  ގެނެސް،  

އަދި   މެދުވެރިކޮށް  ޕްރޮގްރާމްތައް  ތައުލީމީ  ވަށައިޖެހޭ  އިތުރުން،  މީގެ 

މަސްލަހަތުވެރިންގެ ހޭލުންތެރިކަން އިތުރުކޮށް ކޮމްޕްލަޔަންސް އިތުރަށް 

ދައްކާ  ޓެކްސް  ހުށަހަޅައި  ބަޔާން  ގަޑިއަށް  ސުން  ރަނގަޅުކޮށް، 

ފަރާތްތައް އިތުރުކުރުމެވެ. 

އޮޕަރޭޝަނަލް އެފިޝަންސީއޮޕަރޭޝަނަލް އެފިޝަންސީ

ގޮތެއްގައި  ހާސިލުކުރަނިވި  ނަތީޖާ  އަމާޒަކީ  ޕަރސްޕެކްޓިވްގެ  މި 

ހިންގުމުގެ  މީރާގެ  އިތުރުކުރުމަށްޓަކައި  ގާބިލުކަން  މަސައްކަތްކުރުމުގެ 

މެނޭޖްމަންޓް  ރިސްކް  ހަރުދަނާ  އެއްގޮތްކުރުމާއި،  ނިޒާމުތައް  އެތެރޭގެ 

އެންމެ  ގާއިމުކޮށް،  ނިޒާމެއް  ރައްކާތެރިކަމުގެ  މައުލޫމާތުގެ  ނިޒާމަކާއި 

އެޑްވާންސްޑް  އިތުރުން،  މީގެ  ތައާރަފްކުރުމެވެ.  ޓެކްނޮލޮޖީ  ޒަމާނީ 

ފަންކްޝަންތައް  މުހިންމު  މީރާގެ  މެދުވެރިކޮށް  އިންޓަގްރޭޝަން  ޑޭޓާ 

ޕަރސްޕެކްޓިވްގެ  މި  ބަދަލުކުރުންވެސް  ޕޮރޮސެސްއަކަށް  އޮޓޮމެޓިކް 

އަމާޒުތަކުގެ ތެރޭގައި ހިމެނެއެވެ.

ފިއުޗަރ-ރެޑީ ވޯކްފޯސް )މުސްތަގުބަލަށް ތައްޔާރު މުވައްޒަފުން(ފިއުޗަރ-ރެޑީ ވޯކްފޯސް )މުސްތަގުބަލަށް ތައްޔާރު މުވައްޒަފުން(

މި ޕަރސްޕެކްޓިވް ހާއްސަ ކުރެވިފައިވަނީ މުވައްޒަފުން މިރާ އާ މެދު 

ހިފެހެއްޓޭ  ވާޒީފާގައި  މުވައްޒަފުން  ރަނގަޅުކޮށް،  އިތުރަށް  ދެކޭގޮތް 

ރަނގަޅު  އިތުރުކޮށް  ފެންވަރު  މުވައްޒަފުންގެ  އިތުރުކޮށް،  މިންވަރު 

މަސައްކަތުގެ މާހައުލެއް ބިނާކުރުމަށެވެ. މި އަމާޒު ހާސިލްކުރަން ކުރާ 

އޮނިގަނޑު  ނެގުމުގެ  މުވައްޒަފުން  ވަޒީފާއަށް  ތެރޭގައި  ކަންތައްތަކުގެ 

ހަރުދަނާކޮށް، މުވައްޒަފުން ތަމްރީނުކުރާނެ ގޮތުގެ ޕްލޭންތައް ތައްޔާރުކޮށް، 

އެ  ރަނގަޅުކުރުމަށްޓަކައި  ގޮތް  ދެކޭ  މެދު  މީރާއާއި  މުވައްޒަފުން 

ފަރާތްތަކަށް އަމާޒުކޮށްގެން ހާއްސަ ހަރަކާތްތަކެއް ހިންގުމަށް ވަނީ ރާއްވާފައެވެ. 

2025 - 2028 ވަނަ އަހަރުގެ ސްޓްރެޓިޖިކް ޕްލޭންގައި މީރާއަކީ 

ނަތީޖާ ހާސިލުކުރަނިވި، މުސްތަގުބަލަށް ތައްޔާރު އަދި 'ރެސްޕޮންސިވް' 

އިދާރާއަކަށް ބަދަލުކުރުމުގެ ވަށާޖެހޭ މަގުޖާޓެކެވެ. މީރާގެ އަމާޒަކީ މާލީ 

އޮންނަ  ދެމެދުގައި  މަސްލަހަތުވެރިންނާ  އިތުރުކޮށް،  ދެމެހެއްޓެނިވިކަން 

މުސްތަގުބަލަށް  އިތުރުކޮށް،  ބަދަހިކޮށް، ނަތީޖާ ނެރެވޭމިންވަރު  ގުޅުން 

ތައްޔާރު މުވައްޒަފުންތަކެއް ބިނާކޮށް، ހަމަހަމަ އަދި އިންސާފުވެރި ޓެކުހުގެ 

ފުރިހަމަކުރުމެވެ.  އިތުރަށް  ދިރިއުޅުން  ދިވެހިރައްޔިތުންގެ  ނިޒާމަކުން 

މީރާއިން މި ލަނޑުދަނޑިތައް ހާސިލްކުރުމަށް މަސައްކަތްކުރަމުން ދާއިރު، 

މީރާގެ އަމާޒަކީ ޓެކްސްދައްކާ ފާރާތްތަކުގެ ޓެކުހުގެ ޤާނޫނުތަކަށް ބޯލަނބާ 

މިންވަރު އިތުރުކޮށް އާންމުގެ އިތުބާރު ހޯދައި، މީރާ "ތަންފީޒީ" އިދާރާއަކުން 

ލަނޑުދަނޑިތަކުން  މި  ބަދަލުކުރުމެވެ.  އިދާރާއަކަށް  "ފެސިލިޓޭޓިވް" 

މަސްލަހަތުވެރިން  އިތުރުން،  ކުރިއެރުމުގެ  އިގްތިސާދު  ދިވެހިރާއްޖޭގެ 

ކުރިއަރަމުންދާނެއެވެ. މަސައްކަތްތައް  މީރާގެ  އެއްގޮތަށް  އެދޭ 



ޑިވެލޮޕްމަންޓް  އެންޑް  ކޯޕަރޭޝަން  އިކޮނޮމިކް  ފޯ  އޮގަނައިޒޭޝަން 

ބައިނަލްއަޤްވާމީ  ވެފައިވާ  އިސްނަގައިގެން  އިން  )އޯ.އީ.ސީ.ޑީ( 

ޑޮނަލްޑް  ރައީސް  އައު  އެމެރިކާގެ  ވަކިވުމަށް  އެއްބަސްވުމުން  ޓެކުހުގެ 

ނިންމާފައިވަނީ  މިގޮތަށް  ޓްރަމްޕް  ރައީސް  ނިންމައިފިއެވެ.  ޓްރަމްޕް 

އެ  މެމޮރަންޑަމްއެއްގައިއެވެ.  ޝާއިއުކޮށްފައިވާ  ދުވަހު  ހަވާލުވި  މަގާމާ 

ޓެކުހުގެ  ބައިނަލްއަޤްވާމީ  ގޮތުން  ބަޔާންކޮށްފައިވާ  މެމޮރަންޑަމްގައި 

ރިކާގެ އައު ރައީސް ހުވާކުރުން: އެމެ
ގެ ނިމުންތަ؟ ވުމު ވާމީ ޓެކހުުގެ އެއްބސަް ބައިނަލއްަޤް

 ހުސެއިން އާމިރު ހުސެއިން އާމިރު، ޑެޕިއުޓީ ޑިރެކްޓަރ، ޓެކްސްޕޭޔަރ އެޑިއުކޭޝަން، ޑެޕިއުޓީ ޑިރެކްޓަރ، ޓެކްސްޕޭޔަރ އެޑިއުކޭޝަން

ކުންފުނިތަކަށް  އެގައުމުގެ  ވަކިވެފައިވަނީ  އެމެރިކާއިން  އެއްބަސްވުމުން 

ގައުމުތަކަށް  އެހެން  ކޮށް،  'އެކްސްޓްރާޓެރިޓޯރިއަލް'  އާމްދަނީން،  ލިބޭ 

އެއްބަސްވުމަކަށްވަތީއެވެ.  ވެފައިވާ  ލިބޭގޮތަށް  ހައްގު  ނެގުމުގެ  ޓެކްސް 

ދެ  މައިގަނޑު  ހިމެނެނީ  އެއްބަސްވުމުގައި  ޓެކުހުގެ  ބައިނަލްއަޤްވާމީ 

ބައެކެވެ. މިގޮތުން 'ޕިލަރ ވަން' އިން މަލްޓިނޭޝަނަލް ކުންފުނިތަކަށް 

ލިބޭ އާމްދަނީން ބައެއްގެ ޓެކްސް ނެގުމުގެ ހައްގު މާކެޓް ގައުމުތަކަށް 

Photo credit: www.msn.com



ނުވަތަ ކަސްޓަމަރުން ނިސްބަތްވާ ގައުމުތަކަށް ލިބެއެވެ. އަދި 'ޕިލަރ 

އާމްދަނީން  ލިބޭ  ކުންފުނިތަކަށް  މަލްޓިނޭޝަނަލް  ދަށުން  ގެ  ޓޫ' 

ވަނީ  ގޮތަށް  ދައްކަންޖެހޭ  ޓެކްސް  ގައި   15% މަދުވެގެން  އެންމެ 

ކަނޑައަޅާފައެވެ. 

ރައީސް ޓްރަމްޕްގެ ފުރަތަމަ ދައުރުގައި، ހަމަ މިގޮތަށް، ބައިނަލްއަޤްވާމީ 

ޓެކުހުގެ އެއްބަސްވުމަކަށް އައުމަށް ކުރަމުންދިޔަ މަޝްވަރާތަކުން އެމެރިކާއިން 

ވަނީ ވަކިވެފައެވެ. 2020 ވަނަ އަހަރު އެމެރިކާއިން މަޝްވަރާތަކުން 

ސަރވިސް  ޑިޖިޓަލް  ނަގަންފެށި  ގައުމުތަކުން  ވިލާތުގެ  ވަކިވެފައިވަނީ 

ޓެކްސްތަކާ ގުޅިގެން އެ ގައުމުތަކާ ދެމެދު އުފެދުނު ނުތަނަވަސްކަމުގެ 

ސަބަބުންނެވެ. މި ކަމާ ގުޅިގެން އެމެރިކާއިން ތަހުޤީޤުތަކެއް ހިންގައި، 

ޓެކްސްތަކަކީ  ސަރވިސް  ޑިޖިޓަލް  ތައާރަފުކުރި  ގައުމުތަކުން  ވިލާތުގެ 

ތައާރަފުކުރި  ބޭއިންސާފުން  އަމާޒުކޮށް،  ކުންފުނިތަކަށް  އެމެރިކާގެ 

ޓެކްސްތަކެއްގެ ގޮތުގައި ވަނީ ނިންމާފައެވެ. މި ނިންމުމާއިއެކު، އެމެރިކާއިން 

އިމްޕޯޓުކުރާ  އެމެރިކާއަށް  ގައުމުތަކުން  އެ  ގޮތުން  ބަދަލުހިފުމުގެ  ވަނީ 

މުދަލުން ޓެރިފް އިތުރުކޮށް، ނަގަން ނިންމާފައެވެ. އެހެން ނަމަވެސް، 

ގައުމުތަކާ  ވިލާތުގެ  ވެރިކަމުގައި،  ބައިޑަންގެ  ރައީސް  އައި  ޖެހިގެން 

ދެމެދުގައި އުފެދިފައިވާ ނުތަނަވަސްކަން އެއްފަރާތްކޮށް، ބައިނަލްއަޤްވާމީ 

ޓެކުހުގެ މަޝްވަރާތަކަށް އިސްކަންދިނުމުގެ ނަތީޖާއަކަށްވީ 2021 ވަނަ 

އަހަރުގެ އޮކްޓޫބަރު މަހުގައި ބައިނަލްއަޤްވާމީ ޓެކުހުގެ އައު އޮނިގަނޑަކަށް، 

އެއްބަސްވުމަކަށް  ޤައުމުތަކަށް،  ފްރޭމްވަރކްގެ  އިންކްލޫސިވް  ބެޕްސް 

އާދެވުމެވެ. އެމެރިކާ ހިމެނޭހެން ގައުމުތަކަށް އެއްބަސްވުމަކަށް އާދެވިފައިވީ 

މަސައްކަތްތައް  ތަންފީޒުކުރުމުގެ  އޮނިގަނޑު  ޓެކުހުގެ  އައު  ނަމަވެސް، 

ތަންފީޒުކުރުމަށް  އޮނިގަނޑު  އައު  އެމެރިކާގައި  މަޑުޖެހިފައެވެ.  ވަނީ 

ކޮންގްރެސްއިން މިހާތަނަށް އެއްވެސް މަސައްކަތެއް ކޮށްފައިއެއް ނުވެއެވެ. 

ބައިނަލްއަޤްވަމީ ޓެކުހުގެ އައު އޮނިގަނޑަށް ވަނީ ކިހިނެއް؟ ޕިލަރ ވަން 

ތަންފީޒުކުރުމަށް އެކުލަވާލާފައިވާ 'މަލްޓިލެޓަރަލް ކޮންވެންޝަން' ނުވަތަ 

ގައުމުތަކަށް  ބައިވެރިވާ  މުއާހަދާގައި  ފެށޭނީ  ޢަމަލުކުރަން  މުއާހަދާއަށް 

ނިސްބަތްވާ ޕޮއިންޓްގެ ޖުމުލަ 600 ނުވަތަ އެއަށްވުރެ އިތުރުވާނަމައެވެ. 

އެހެން  ބާކީ  ޕޮއިންޓް ނިސްބަތްވާއިރު  އެމެރިކާއަށް 486  ހަމައެކަނި 

އެވެ.   513 އަދަދަކީ  ޖުމުލަ  ޕޮއިންޓްގެ  ނިސްބަތްވާ  ގައުމުތަކަށް 

'މަލްޓިލެޓަރަލް ކޮންވެންޝަން' އަށް ޢަމަލުކުރުމަށް ބޭނުންވާ އަދަދަށް 

އެމެރިކާގެ  ނެތަތީ،  ހަމަވާނެގޮތެއް  ޕޮއިންޓް  ނިސްބަތްވާ  ގައުމުތަކަށް 

މުސްތަޙީލުކަމެކެވެ.  ތަންފީޒުކުރުމަކީ  ވަން  ޕިލަރ  ބައިވެރިވުމެއްނެތި، 

އެހެންކަމުން، ޕިލަރ ވަން ތަންފީޒުކުރުމުގެ މަސައްކަތްތައް ހުއްޓުމަކަށް 

އަންނާނެއެވެ.

އެއްކަމަކީ  ޔަގީންވާ  ވަކިވުމުން  އެއްބަސްވުމުން  ޓެކުހުގެ  އެމެރިކާއިން 

އެ  ބައެއް  އެއްވެސް  ހިމެނޭހެން،  ޓޫ  ޕިލަރ  އެއްބަސްވުމުގެ،  މި 

ނުވަތަ  ޓޫ  ޕިލަރ  އިތުރުން  މީގެ  ތަންފީޒުނުކުރާނެކަމެވެ.  ގައުމުން 

ތަންފީޒުކުރާ  އޮނިގަނޑު  ޓެކުހުގެ  ދައްކަންޖެހޭ  މަދުން  އެންމެ 

ނިންމާފައެވެ.  ވަނީ  އެމެރިކާއިން  އެޅުމަށްވެސް  ފިޔަވަޅު  ގައުމުތަކަށް 

ގައުމުތަކުން  އެހެން  ވަކާލާތުކޮށްގެން  އެމެރިކާއިން  އެކު،  މިއާ 

ކުރިއެކޭ  ޓެކްސްތައް  ސަރވިސް  ޑިޖިޓަލް  އެއްބަސްވެފައިވާ  އުވާލަން 

އެހެންކަމުން،  ބެލެވެއެވެ.  ތައާރަފުކުރާނެކަމަށް  އަލުން  އެއްގޮތަށް 

ގައުމުތަށް  ވިލާތުގެ  އަދި  އެމެރިކާ  އެއްގޮތަށް  އަހަރެކޭ  ވަނަ   2020

ހަނގުރާމައަކާ  ވިޔަފާރީގެ  ބަދަލުހިފުމުގެ  މިވަނީ  މިސްރާބުޖަހާފައި 

ދިމާލަށެވެ. 

ގައުމުތަކަށް  ތަންފީޒުކުރާ  އެއްބަސްވުން  ވަކިވެ،  އެއްބަސްވުމުން  މި 

'އެކްސްޓަރނަލް  ވަނީ،  ޓަރަމްޕް  ރައީސް  އިތުރުން  ފިޔަވަޅުއެޅުމުގެ 

ރެވެނިއު ސަރވިސަސް' ކިޔާ ސަރުކާރުގެ އައު އިދާރާއެއް އުފެދުމަށް 

ނިންމާފައެވެ. މި އިދާރާގެ ބޭނުމަކީ އިމްޕޯޓް ޓެރިފް އަދި މިނޫންވެސް 

މިއީ  ބެލެހެއްޓުމެވެ.  ކަންކަން  އާމްދަނީގެ  ލިބޭ  ގައުމުތަކުން  އެހެން 

އާމްދަނީން ނަގާ ޓެކުހުގެ ބަދަލުގައި ބޭރު ގައުމުތަކުން ލިބޭ އެހެނިހެން 

ބަދަލުވެފައިވާކަން  ސިޔާސަތު،  އާމްދަނީގެ  އެމެރިކާގެ  އާމްދަނީއަށް، 

މަސައްކަތްތެރިން  ވިޔަފާރިތަކާއި  އެމެރިކާގެ  ކަމެކެވެ.  ދައްކުވައިދޭ 

ރައްކާތެރިކުރުމަށް ކަމަށް ބުނެ ޓެކުހާ ގުޅޭ ސިޔާސަތުތަކަށް ގެނެވުނު 

ބޮޑު ބަދަލާއިއެކު، ކުރިއަށް އޮތް ދުވަސްތަކުގައި، ބައިނަލްއަޤްވާމީ ޓެކުހުގެ 

މި  މަސައްކަތްތަކަށް  ކުރަމުންދިޔަ  ތަންފީޒުކުރުމަށް  އެއްބަސްވުންތައް 

ކަންކަން  މި  އަދި  ކުރިމަތިލާންޖެހިފައެވެ.  ގޮންޖެހުންތަކަކާ  ބޮޑު  ވަނީ 

ފުރިހަމަ މާނާގައި ތަންފީޒުކުރުމަކީ ދުރުކަމަކަށް ވެފައެވެ. މީގެ އިތުރުން 

ގުޅުން  އޮންނަ  ގައުމުތަކާ  އެހެން  އަދި  އެމެރިކާ  ރޮގުން  ވިޔަފާރީގެ 

ވަނީ  މި  ދިމާލަށް  ހަނގުރާމައަކާ  ވިޔަފާރީގެ  އަނެއްކާވެސް  ހީނަރުވެ، 

މިސްރާބުޖަހާފައެވެ.



ފާއިތުވި ދުވަސްތަކުގައި އިންޑިޔާގައި ޕޮޕްކޯން އިން މުދަލާއި ޚިދުމަތުގެ 

ވަރަށް  ވަނީ  ގުޅޭގޮތުން  ނެގުމާ  )ޖީ.އެސް.ޓީ(  ޓެކްސް  ނަގާ  އަގުން 

ފެށިފައެވެ.  ބަހުސެއް  މަޖާ  ވަރަކަށް  ކޮންމެވެސް  އަދި  ޝައުގުވެރި 

އާދައިގެ ކަމެއްގެ ގޮތުގައި ފެނުނަސް، މި ބަހުސްއިން ވަނީ އިންޑިޔާގެ 

ޖީ.އެސް.ޓީ ނިޒާމުގެ އޮޅުންބޮޅުން ބޮޑުކަމާ، މި ނިޒާމު ފަސޭހަ ކުރުމުގެ މުހިންމު 

ކަމާ މެދު ވަރަށް ބޮޑަށް ބަހުސްކުރެވިފައެވެ. މި ބަހުސްގެ ތެރެއިން ވަނީ 

ތަފާތު ވައްތަރުގެ ޕޮޕްކޯން )އާދައިގެ ޕޮޕްކޯން އަދި ކެރަމަލް ޕޮޕްކޯން( އިން 

ތަފާތު ރޭޓުތަކުގައި ޖީ.އެސް.ޓީ ނެގުމާމެދު ވަރަށް ބޮޑަށް ވާހަކަދެކެވިފައެވެ. 

އެއް ބާވަތެއްގެ މުދަލުން ތަފާތު ރޭޓުތަކުގައި ޓެކްސް ނެގުމާއި ގުޅިގެން 

ވަނީ ވިޔަފާރިތަކާއި އާންމުންގެ ފަރާތުން ފާޑުކިޔުންތަކެއް އާމަޒުވެފައެވެ. 

އަދި މި އުސޫލުތަކުން ވިޔަފާރިތަކާއި އާންމުނަށް ކުރާނެ އަސަރުތަކާ، 

މި އުސޫލުތަކުގެ ފަހަތުގައިވާ ސަބަބާ މެދު ވަނީ ސުވާލުއުފެދިފައެވެ. 

އޮނިގަނޑުގައި  ޖީ.އެސް.ޓީ  ޢަމަލުކުރަމުންދާ  އިންޑިޔާގައި  މިހާރު 

ކާބޯތަކެތީގެ ބާވަތަށް ބަލައި، އެކި ބާވަތްތަކުން ޖީ.އެސް.ޓީ ނަގަމުންދަނީ 

އެކި ރޭޓުތަކުގައެވެ. ސިނަމާތަކާއި މޯލްތަކުގައި ލުއި ކާނާއެއްގެ ގޮތުގައި 

ޕޮޕްކޯން  އެކުލެވޭ(  'ސްޕައިސް'  ނުވަތަ  )ލޮނު  އާދައިގެ  މަޝްހޫރު، 

ބާވަތުގެ  މި  ނަމަވެސް،  ގައެވެ.   5% ނަގަނީ  ޖީ.އެސް.ޓީ  އިން 

ޕޮޕްކޯން ބަންދުކޮށް، ލޭބަލްކޮށްގެން ވިއްކާނަމަ %12 ގައި ޖީ.އެސް.ޓީ 

ނަގާނެއެވެ. މިއާ ހިލާފަށް، ހަކުރުގެ ބާވަތުގެ ގޮތުގައި ގިންތިކުރެވިގެން، 

މިގޮތަށް  ގައެވެ.  ޖީ.އެސް.ޓި ނަގަނީ 18%  އިން  ޕޮޕްކޯން  ކެރަމަލް 

މައިގަނޑު އެއް މުދަލަކުން، ތާފާތު ދެ ރޭޓެއްގައި ޖީ.އެސް.ޓީ ނެގުމާއި 

ގުޅިގެން ކަސްޓަކަމަރުންނާ ޓެކްސް އެކްސްޕާޓުން ވެސް ވަނީ ސުވާލު 

އުފައްދާފައެވެ.  

 

މިގޮތަށް އެއް މުދަލަކުން، އެ މުދަލުގެ ރަހަ ނުވަތަ ތައްޔާރުކުރާ ގޮތަށް 

ބަލާފައި، ތަފާތު ރޭޓުތަކުގައި ޖީ.އެސް.ޓީ ނެގުމުގެ "ލޮޖިކް" ނުވަތަ މި 

ނިންމުމުގެ ފަހަތުގައިވާ ސަބާބާ މެދު ވިޔަފާރިތަކާ ކަސްޓަމަރުންވެސް 

ދަނީ ސުވާލުއުފައްދަމުންނެވެ.  މިސާލަކަށް، ސިނަމާގައި އާދައިގެ ޕޮޕްކޯން 

ގަންނަ އިރު ޖީ.އެސް.ޓީ ނަގާނީ %5 ގައެވެ. އަދި ހަމަ އެ ސިނަމާއިން 

ކެރަމަލް ޕޮޕްކޯން ގަންނަ އިރު ޖީ.އެސް.ޓީ ނެގިގެންދާނީ %18 ގައެވެ. 

މިގޮތަށް ކުޑަ ކުޑަ ތަފާތުތަކާހެދި އެއް މުދަލަކުން ތަފާތު ރޭޓުތަކުގައި 

ޖީ.އެސް.ޓީ ނެގުމާއި ގުޅިގެން، ޓެކްސް އިދާރާތަކުގެ އިދާރީ މަސައްކަތް 

އިންޑިއާ: ޕޮޕްކޯންއިން ޖީ.އެސް.ޓީ
މީ ޑަ  މަރްޔަމް ވަހީދު މަރްޔަމް ވަހީދު، ސީނިއަރ ޓެކްސް އޮފިސަރ، ޓެކްސް އެކަޑަމީ، ސީނިއަރ ޓެކްސް އޮފިސަރ، ޓެކްސް އެކަ

މި  އިތުރުން،  މީގެ  ވެގެންދެއެވެ.  ދަތި  އެފަރާތްތަކަށްވެސް  އިތުރުވެ 

ނިންމުމާ ގުޅިގެން ކަސްޓަމަރުންގެ މެދުގައި ވެސް ވަނީ އޮޅުން އަރާފައެވެ.

 

އިންޑިޔާގެ  އަކީ  މައްސަލަ"  ޖި.އެސް.ޓީ  "ޕޮޕްކޯން  މި 

ޖީ.އެސް.ޓީ އޮނިގަނޑުގެ ތެރެއިން ފާހަގަކުރެވޭ ގިނަ މައްސަލަތަކުގެ ތެރެއިން 

އެއް މައްސަލައެވެ. މި ގޮތުން އިންޑިޔާގެ ޖީ.އެސް.ޓީ ނަގާ ރޭޓުތައް 

ގިނަކަމުންނާއި ޖީ.އެސް.ޓީ އޮނިގަނޑު ދޭހަކުރަން އުނދަގޫކަމުން ވަނީ 

ގިނަ ފާޑުކިޔުންތައް އަމާޒުވެފައެވެ. މިހާރު އިންޑިޔާގައި ހަތަރު ރޭޓެއްގައި 

ޖީ.އެސް.ޓީ ނެގިގެންދެއެވެ. އެއީ %5، %12، %18 އަދި %28 އެވެ. 

މިގޮތަށް އެކި ރޭޓުތަކުގައި ޖީ.އެސް.ޓީ ނެގުމުގެ ބޭނުމަކީ ޒަރޫރީ މުދަލާއި 

ޚިދުމަތްތަކުން ކުޑަ ރޭޓެއްގައި އަދި ޒަރޫރީ ނޫން "ލަގްޒަރީ" މުދަލާއި 

ޚިދުމަތްތަކުން ބޮޑު ރޭޓެއްގައި ޓެކްސް ނެގުމެވެ. ނަމަވެސް އެއް ބާވަތެއްގެ 

މުދަލަކުން، މިސާލަކަށް އާދައިގެ ޕޮޕްކޯން އަދި ކެރަމަލް ޕޮޕްކޯން އިން 

ތަފާތު ރޭޓެއްގައި ޓެކްސް ނެގުމުން މި އޮނިގަނޑަށް ޢަމަލުކުރުމަށް ވަނީ 

ދަތިކަމަކަށްވެފައެވެ. އަދި އާންމުންނާއި ވިޔަފާރިތަކުން ވަނީ ޖީ.އެސް.ޓީ 

ނިޒާމު ފަސޭހަކޮށް، ޓެކްސް ރޭޓުތަކުގެ އަދަދު މަދުކުރުމަށް އެދިފައެވެ. 

ރޭޓުތަށް  ނަގަމުންދާ  ޖީ.އެސް.ޓީ  މިހާރު  ބާވަތްތަކުން  ފަދަ  ޕޮޕްކޯން 

ދިފާއުކޮށް، އިންޑިޔާގެ ސަރުކާރުގެ އޮފިޝަލުން ވިދާޅުވަނީ މި ފަދަ ޓެކްސް 

އުސޫލުތަކަކީ އެންމެ ފަސޭހަ އުސޫލުކަމަށް ނުވެދާނެކަމަށާއި، ނަމަވެސް 

މިފަދަ އުސޫލު ތަކުގެ ބޭނުމަކީ ވަކި ހާއްސަ އެހެން މަގުސަދުތަކެއް 

ހާސިލް ކުރުމެވެ. މިސާލަކަށް ވަކި ބާވަތެއްގެ މުދަލެއް ބޭނުންކުރާ ވަރު 

މަދުކުރުން ނުވަތަ އިތުރުކުރުން މީގެ ތެރޭގައި ހިމެނެއެވެ. ނަމަވެސް ގިނަ 

ފަރާތްތަކުން ގަބޫލުކުރަނީ އާދައިގެ ޕޮޕްކޯން އަދި ކެރަމްލް ޕޮޕްކޯން އިން 

ތަފާތު ރޭޓެއްގައި ޓެކްސް ނެގުމުގެ ނިންމުމަކީ ސަބަބުވެރި ނިންމުމެއް 

ނޫންކަމާއި، ގިނަ އާމްދަނީ ލިބޭނެ ނިންމުމަކަށްވުރެ ބޮޑަށް، އާންމުން 

އުފުލަންޖެހޭ ޓެކުހުގެ ބުރައާ ނުބައްދަލު، ކުޑަ އާމްދަނީއެއް ލިބޭ ނިންމުމެއް 

ކަމުގައެވެ. 

ފެސޭހަކޮށް  އުސޫލުތަށް  ޓެކްސް  އިންޑިޔާގެ  ދޭހަވަނީ  ކަންކަމުން  މި 

އެއްގޮތްކަން ބެހެއްޓުމުގެ މުހިންމުކަމެވެ. އަދި ވިޔަފާރިތަކާއި ކަސްޓަމަރުން 

އޮޅުންބޮޅުން ބޮޑު އުސޫލުތަކާ ދުރުވެ، ޖީއެސްޓީގެ އޮނިގަނޑު ފަސޭހަކުރުމުގެ 

މުހިންމުކަން ވެސް އެގިގެންދެއެވެ.




